
Umsíðir samtykti umboðsráð­
ið hjá Ognarfelag Trygging­
artakaranna – sum er evsta 
valdið í Tryggingarfelagnum  
Føroyar – at opinleiki skal 
valda í felagnum, tá tað 

ræður um at velja fólk í 
umboðsráðið.

Higartil hevur tað verið 
soleiðis, at tryggingartak­
arar hava verið noyddir at 
biðið um atkvøðuseðil fyri 

at sleppa at velja. Og ikki les­
arum at siga, tryggingartak­
ararnir hjá Tryggingarfelag­
num Føroyum eru nógvir, tí 
tað er ein og hvør, sum bara 
hevur onkra trygging har. 
Tryggingartakararnir eiga 
felagið, so tað var ikki annað 
enn nátúrligt, at teir fáa at­
kvøðuseðil sendandi, so tað 
er lagað manni hjá øllum at 
atkvøða.

Men soleiðis verður tað 
næstu ferð. Á aðalfundinum 
fríggjadagin samtykti um­
boðsráðið uppskot frá Jan 
Müller, umboðsráðslimi, sum 
broytir hetta. 33 av 35 um­
boðsráðslimum tóku undir 
við Jan Müller.

Á krossmessu skulu vit á eina ikki 
sørt margháttliga fólkaatkvøðu um 
kommunusamanlegging. Fáur veit, 
hvat hann í veruleikanum verður 
biðin um at taka støðu til � og enn 
minni, hvørja ávirkan, ella um hetta 
yvirhøvur fær nakra ávirkan.

Politiski viljin er, at vit skulu hava 
færri kommunur. Og um tað er neyv­
an tann stóra tvístøðan, tí at standa 
spjadd og draga hvør sína línu, tað 
hava føroyingar dugað alt ov væl 
gjøgnum tíðirnar. Tað hevur sjáld­
an verið hugsað um heildina, held­
ur um, hvussu eg og vit kunnu sæta 
okkum sum frægast.

Men hvussu ber tað so til, at sam­
gongan hevur sett sær fyri hesa 
fólkaatkvøðuna, kunnu vit av røtt­

um spyrja. Hevði tað verið so, at pol­
itiska skipanin stóð saman, men tað 
ger hon als ikki. So seint sum í gjár 
sendi Tjóðveldi út yvirlýsing, har 
flokkurin »staðfestir, at komandi 
fólkaatkvøðan als ikki hevur fingið 
nakra politiska viðgerð, og tískil er 
endamálið við fólkaatkvøðuni ikki 
greitt, hvørki fyri okkara fólkavaldu 
ella landsins borgarar.« 

Og her hevur Tjóðveldi fatur á 
rætta endanum. Tí tað er als ikki 
greitt fyri fólki, hvat hetta gongur 
út uppá. Hinvegin hevur hetta um 
kommunusamanleggingar verið á 
politisku dagsskránni í eini 20 ár, 
uttan at nakað sum helst hendir. 
Kommunur leggja saman, men tað 
hevur einki við yvirskipaðu ætlanir­

nar hjá løgtingi og landsstýri at gera 
– men tað verður gjørt av praktisk­
um ávum.

At leggja kommunur saman er 
ein sjálvfylgja. Um tað nýtist eingin 
fólkaatkvøða. Tórshavnar kommuna 
hevur lagt saman við fimm øðrum 
kommunum seinasta mansaldur­
in – uttan eina tað einastu fólkaat­
kvøðu. Men nú skulu havnarborg­
arar spyrja, um teir vilja hava hinar 
báðar kommunurnar, sum eftir eru í 
Streymoynni, við eisini.

Hetta eru burturspiltir pengar, 
sum høvdu gagnað nógv betur á 
onkrum øðrum øki – serliga um 
hetta bara verður ein víðkað gallup­
kanning, sum heldur ikki fer at verða 
brúkt til annað, enn ein veljarakann­

ing, tí »fólkaatkvøðan er bara veg­
leiðandi«, hvat tað so enn merkir.

Men tá nú hugurin er so góður at 
spyrja fólkið, so kundi samgongan 
eitt nú spurt okkum, um vit góðtaka, 

at pensjónsaldurin skal hækka. Hon 
kundi eisini spurt okkum, um vit 
góðtaka »progressivu flatskattaskip­
anina«, um vit góðtaka, at pensjón­
irnar verða skattaðar við inngjaldi, 
ella um vit góðtaka at seta í gildi 
brúkaragjøld á heilsuøkinum.

Ein fólkaatkvøða um slík evni 
hevði givið meining. Fekk samgong­
an undirtøku fyri sínum politikki, so 
sluppu vit undan øllum grenjinum 
frá andstøðu og fakfeløgunum. Ella 
úrslitið varð øvugt. Í øllum førum 
hetta givið meining.

Ein fólkaatkvøða um pen­
sjónsaldur hevði verið frægari

Ein stórhøll, marghøll ella 
ein Grand Arena í Havn. 
Borgarstjórin heitir nú á 
býráðið um at gera kann­
ingar um innihald og fígging 
av eini stórhøll. Málið kem­
ur fyri á býráðsfundi miku­
dagin.

Býráðið arbeiddi í 2004 
og 2005 við eini ætlan um at 
gera fótbóltshøll niðan móti 
Villingardali. Ætlanin var tó 
fyribils slept, m.a. tí at fleiri 
líknandi verkætlanir vóru í 
umbúna kring landið. 

 Heðin Mortensen ynskir 
nú, at býráðið tekur støðu 
til at gera eina størri høll 
við fleiri brúksmøguleikum 
heldur enn bert vanliga fót­
bóltshøll.

– Henda verður bygd á 
sama stað, sum ætlanin var 
at byggja fótbóltshøllina, 

sigur hann.
Heðin Mortensen er 

sannførdur um, at bæði 
høvuðsstaðurin og landið 
manglar eina slíka stórhøll – 
eina innandura multiarena 
– til alskyns tiltøk við nógv­
um áskoðaraplássum. 

– Tórshavnar kommuna 
eigur tí at ganga á odda at 
útvega Føroyum eina slíka 
stórhøll. 

– Stórhøllin skal hava 
fótbóltsvøll bæði til kapp­
ingardystir, landsdystir 
og venjing. Stórhøllin skal 
harumframt kunna veita 
umstøður til aðrar ítrótta­
greinir, til finalur og til 
størri altjóða kappingar. 

Málið kemur fyri á bý­
ráðsfundi nú mikudagin 2. 
mai. 

Stórhøll skal 
byggjast í Havn

Eitt løgið krossmessuval

Rakstrarúrslitið hjá IRF fyri 
2011 er 2,07 mió. kr. betri enn 
mett frammanundan. 

Inntøkurnar eru 0,32 mió. 
kr. lægri enn í 2010, meðan 
útreiðslurnar eru 0,16 mió.  
kr. lægri. at inntøkurnar eru 
lægri enn í 2010 kemst m.a. 
av, at IRF gavst við gomlu  
gjaldseðlaskipanini, og kund­
arnir fingu kreditnotu, so 
hvørt gjaldseðlarnir komu  
innaftur. 

Samlaðu íløgurnar í 2011 

vóru 7,56 mió. kr. av hesum 
vóru 1,05 mió. kr. gjørdar í 
Brennistøð og ymiska útgerð, 
0,52 mió. kr. vóru gjørdar í 
ruskpláss og endur - nýtslu­
skipan, 1,37 mió. kr. vóru 
gjørdar í rottangaskipan og 
verkstað, meðan  íløgur fyri 
4,62 mió. kr. vóru gjørdar í 
nýtt spilloljuverk og høll til 
serliga dálkandi burturkast.

Samlaða lánsskuldin er 
3,96 mió. kr. hægri enn í 2010, 
meðan rentuútreiðslurnar 

eru 0,27 mió. kr. hægri. 
Rakstrarúrslitið fyri 2011 

er 2,07 mió. kr. betri enn mett 
frammanundan. 

Inntøkurnar eru 0,32 mió. 
kr. lægri enn í 2010, meðan 
útreiðslurnar eru 0,16 mió.  
kr. lægri. at inntøkurnar eru 
lægri enn í 2010 kemst m.a. 
av, at IRF gavst við gomlu  
gjaldseðlaskipanini, og 
kundarnir fingu kreditnotu, 
so hvørt gjaldseðlarnir komu 
innaftur. 

Gott ár hjá IRF

Gott Jan!

Ørkyml­
andi fólka­
atkvøða
Jógvan Arge
kjak á síðu 23

Busi­
ness as 
usual
Óli Jacobsen
Tíðargrein á síðu 25

